Il settimo giorno riposò!

 CAMILLO VITTICI    Iscrizione S.I.A.E. N.118123 
PERSONAGGI
	DIO
	......
	_____________________________

	GABRIELE
	......
	_____________________________

	ADAMO
	......
	_____________________________

	EVA
	......
	_____________________________

	ABELE
	......
	_____________________________

	CAINO
	......
	_____________________________

	LA TERRA
	......
	_____________________________

	LA LUNA
	......
	_____________________________

	LA STELLA
	......
	_____________________________


I° ATTO

	Dio:
	Beh?? 'Sa spetetu a trar zo la carta? Dai caro! Forza, en po' de coragio!!

	Gabriele:
	No gh'è mia prèsa! Gaven en mucio de tempo chi. Gò de ragionar. E po' con Elo l'è difizile zugar. El vinze sempre!!

	Dio:
	Quatro e tre...sète!! SCOPA!

	Gabriele:
	Come scopa??? Ma se l'ha trato zo en sie??

	Dio:
	Alora voleria dir che quatro e tre fa sie??

	Gabriele:
	Ma come?! Ma no se pol!!!

	Dio:
	Come no se pol?! Chi sonte mi?? Dai, dime, chi sonte mi??? No sta dirme che te te sei desmentegà!? Mi son l'on....? l'oni......? l'onipo....?

	Gabriele:
	L' “onnipotente”, el sò!

	Dio:
	Brao! E, se son l'onipotente, vòl dir che podo! Per cui 4+3= 6 valo ben?? Scopa! Dai, zuga 'l 5.

	Gabriele:
	Ma no l'è giusto! L'è anti-sportivo cognoser le carte del'aversario.

	Dio:
	Chi sonte mi?? Dai, dime, chi sonte mi??? Mi son l'on...? l'oni....? l'onni...??

	Gabriele:
	Si, ho capì, l'onipotente!!

	Dio:
	No! l'oniscie......?

	Gabriele:
	L' “onnisciente”!

	Dio:
	Quindi se son l'onisciente, vol dir che so tuto, anca che te gh'è el 5. Zuga....

	Gabriele:
	Eco, el zinque!!

	Dio:
	SCOPA!! Zerto che te séi proprio na schiapa. Come zugador te vali come sto dò de cope, chi. No gh'è gusto a vinzer con ti, no l'è divertente!

	Gabriele:
	Mi envenze me diverto tantissimo!!

	Dio:
	Dai zuga 'n altra carta...

	Gabriele:
	En sète !!

	Dio:
	Scopa, e per de pù col 7 belo!!

	Gabriele:
	Ma se l'è el 7 de spade!?!

	Dio:
	Speta....(soffia sulla carta) Et voilà! Un sète de ori!

	Gabriele:
	Ma no, basta, no vale usar i so poteri!! L'è da en eternità che el me 'mbroia. No zugo pù!!!

	Dio:
	E 'nvenze ti te zughi!! Chi elo el Signore chi??

	Gabriele:
	L'è Elo el capo!

	Dio:
	E quindi?

	Gabriele:
	E quindi 'l Signore el gà sempre reson. E alora sa fente?

	Dio:
	Niente, come al solito?

	Gabriele:
	Se ghe fuse almen na television....

	Dio:
	E no....doven spetar che qualcheduni i la 'nvente.

	Gabriele:
	Si, ma fra quanto?

	Dio:
	Abbi fede. Zerto che chi l'è de na noia tremenda! Devo deciderme a far qualcosa...Ma cosa?

	Gabriele:
	Se no el lo sa elo, che l'è “ONNISCIENTE” …...!

	Dio:
	Doveria consultarme col Spirito Santo, no te s'è mia  'ndo che l'è??

	Gabriele:
	L'ultima volta che l'ho visto l'era drio che 'l svolazzava chissà àndo...

	Dio:
	L'è sempre en giro, e si che gò fato na voliera niente male...

	Gabriele:
	El me scuse, ma la so onipotenza se limitela ala costruzion de na voliera?? Me par en po' poco.

	Dio:
	Alor vol  dir che ti te pensi che mi no sie bon de far altre robe??

	Gabriele:
	No voleria mancarghe de rispeto, ma, ripeto....

	Dio:
	Ah, così?? Alora sta a veder sa che te combino. Sètu sa che fao? Voi crear....

	Gabriele:
	Far o crear??

	Dio:
	Crear!! Dropo en bel niente e dal niente, fao...fao....s'è che fao??

	Gabriele:
	L'è elo l'onisciente...

	Dio:
	L'è vera, son mi. Sarà magari l'età.....

	Gabriele:
	De sicuro! No 'l me l'ha mai dito quando che l'è nato.

	Dio:
	Son nato....mi no son nato!! Gh'ero e ghe son!

Alor....dal niente fao... eco.... creo....la LUCE!

	Gabriele:
	La luce? 'Sa elo la luce??

	Dio:
	Beh, la luce la dov'eria servir per veder.

	Gabriele:
	Per veder cosa che no gh'è niente chi en giro da veder??

	Dio:
	Entanto scominzien co la luce e po' penserò a qualcor da veder (declamando) FIAT...!

	Gabriele:
	Fiat? Sa volelo dir?

	Dio:
	L'è latino, ignorante!! Vol dir...sia fatto!Spero che i profeti no i scambie el me “fiat” co la “fiat” de Torino che i fonderà fra qualche millennio...Ma ste robe chi le so sol mi. E ader tasi che sto per dir na frase storica....(declamando) FIAT...LUX!! (la scena si illumina)

	Gabriele:
	(applaude) Bel colpo capo!! Questo si che l'è far qualcos!!

	Dio:
	Qualcos?? ti te 'l ciami qualcos?? Questa l'è la luce vera!! No quela dele lampadine da 100 Volt!!

	Gabriele:
	Lampadina?? Cos'elo 'na “lampadina”??

	Dio:
	En dì te 'l saverè, ma te devi spetar milioni de ani!!

	Gabriele:
	Bela la luce, pecà che no gh'è niente da veder.

	Dio:
	Speta, speeeeta!! No devo stracarme masa!! Per entanto ne contenten dela luce, doman creerò qualcor'altro. Anzi gaven en primo risultato. Risparmien candele! Smorzele, mò!!

	Gabriele:
	El scuse, visto che l'è en vena de crear, mi se fuse en elo continueria....magari el poderia crear.......

	Dio:
	Scusa, a sontemi el Signore o setu ti??

	Gabriele:
	Ghe domando scusa, l'era solo per darghe en consiglio...

	Dio:
	Perchè se te fusi ti en tei me panni cosa creerisetu ader??

	Gabriele:
	Qualcos de veder; visto che gaven la luce.

	Dio:
	Alora fen! Cosa digo? FEN? Mi farò, alor farò....l'universo!!

	Gabriele:
	L'uniCOSA??

	Dio:
	L'universo. Un insieme di corpi celesti che si muovono nel cielo senza incontrarsi mai.

	Gabriele:
	'Sa galo entenzion de far, na giostra???

	Dio:
	Tasi, 'GNORANTE!! E varda! (fa un gesto) Ecco fatto!! (guardando verso la platea). Varda che meraviglia!!! Quela lì l'è Venere! Po' Giove! Po' Saturno. E po' i altri!! I vedetu?? Bei, ah??

	Gabriele:
	A mi me par tante balotole che gira senza senso. Ma....quela balotola zo lì, sa elo??

	Dio:
	Quala??

	Gabriele:
	Quela tuta maron, picolota, che la gira come  na trotola su sé stesa!

	Dio:
	Speta che meto i ociai. Quala tòi??

	Gabriele:
	Quela là zo a sinistra drio a tute!!

	Dio:
	L'è vera! Quela l'ho ciamada Tera. Sì, el color l'è en po' bruto. E se ghe metese el mar?? Giusto per dar en po' de color?! De che color el fente el mar??VIOLA?! No, viola el porta male...diria AZURO!! Varda azuro che el se entona col maron!!!

	Gabriele:
	Siiiiii!! Belo1 en po' de azuro no 'l sta male!

	Dio:
	Alora... FIAT MARE! Ah, sa 'n ditu? Piace?

	Gabriele:
	Niente male!

	Dio:
	Come “niente male”? Ma se l'è na meraviglia?!?

	Gabriele:
	Si, ma l'è che l'è là en po' lontana per dir se veramente l'è vegnesta ben!!

	Dio:
	Ma seut orbo?? Se proprio te vederla...Tera!! svizinete!!

	La Terra si avvicina

	Terra:
	Ecome Signore!

	Dio:
	Dai fate veder da sto bel toso che 'l vol constatar la perfezion con mi tò creà.

	Terra:
	Con tuto 'l rispeto....no l'è che me lamento, ma...

	Dio:
	Ma??

	Terra:
	Sarò anca perfeta come che el dir Elo, ma devo confesar che son piena de reumi...

	Gabriele:
	De reumi???

	Terra:
	Zerto!! Con tuta quel'acqua che el m'ha  meso entorno, me entra l'umidità en tei osi e son tuta en dolor.

	Gabriele:
	Oh varda!! Varda che l'onipotente l'ha comeso 'n' erorucio....

	Dio:
	Ma se pol subito rimediar però...

	Terra:
	E sa g'alo entenzion de far? De scaldar l'acqua del mar??

	Dio:
	No, no...l'acqua del mar la va ben così. Fame pensar...eco! Ho trovà!! Te fico den da qualche banda qualche bel forneleto ( fa un gesto) Fato! Mejo così??

	Terra:
	Eh, no gh'è male... ader però el brusa 'n po'...

	Dio:
	Ma sa credetu?? Che i vulcani i die fredi? Te n'ho meso na zinquantina sparsi qua e là nela grosta e 'l loro fogo...

	Gabriele:
	Fogo?? 'Sa elo el “fogo”??

	Dio:
	Toca!! Toca lì 'ndo che gh'è quel triangolo apena destacà da quel toco a forma de stivale!

	Gabriele:
	(tocca) AHIAAA!!! El scota!!

	Dio:
	Ader te è scoperto sa che l'è el “fogo”? (rivolgendosi alla Terra) E ti setu contenta??

	Terra:
	Quasi contenta...

	Dio:
	Sa gh'elo ancora??

	Terra:
	El doveria tormene via de torno quela bala de sassi e polver che continua a girarme entorno...me ven mal de testa!

	Gabriele:
	E sa elo sta roba che gira??

	Luna:
	(entrando) Son mi!! La LUNA! Te lamenteti de mi?? e s'è che doveria dir mi alora che a forza de girar g'ho de continuo le vertigini??

	Terra:
	L'è inutile che te seiti a girarme entorno... no te sei el me tipo!!

	Dio:
	Va ben, va ben! Per qualche dì al mese te fao sparir, così te poderè polsar. E po' te riscomenzierè a corer, prima piccola e streta, po' a metà, e ala fin bela piena. Valo ben??

	Terra:
	L'importante l'è che quando l'è piena no la fae el rutino...

	Luna:
	MA piantela lì de brontolar!! Si dai così l'è mejo. Comunque gh'è qualcheduni altri che gà de protestar, ecolo l'è lì che l'ariva.

	Sole:
	(entrando) Son el Sole!

	Dio:
	El so! T'ho creà mi!!

	Sole:
	Si el so, ma el m'ha creà male!!

	Gabriele:
	Perchè creà male? Varda che elo l'è perfeto.

	Sole:
	El sarà anca perfeto, no digo mia de no, ma con tute ste fiame che 'l m'ha fato, g'ho ogni dì la fever! El doveria sfredirme ogni tanto, se no mi son costreto a rivolgerme ai sindacati, e....

	Dio:
	No, i sindacati no!! Fen così, envenze, per rimediar...enventerò.....enventerò.....l'ECLISE!!

	Sole:
	Sa elo l'eclise?!?

	Dio:
	Semplice. Ogni tanto la luna, chi presente, la se meterà fra la Tera e el Sole, e così el Sole, el se sfredirà, ok? Valo ben così??

	Sole:
	Si, pol nar. N'altra roba, son pien de mace,le mace solari. Mi protesto!

	Gabriele:
	Le mace, caro mio, te devi tegnertele, perché  chi no gh'è lavanderie.

	Stella:
	Gaveria anca mi qualcor da dir.

	Gabriele:
	E ti sa setu??

	Stella:
	Son la Stela, no se vedelo??

	Dio:
	Ghetu de protestar anca ti?

	Stella:
	Per forza!! Primo: de note no riusin a dormir. Sempre lì fisse immobili. Secondo el 10 de agosto, sen lì terorizae per paura de cascar e de finir chisà dove. Terzo: El n'ha fato tute uguali, vestie tute ala stesa maniera, senza diferenze. Mi, no me movo da chi finchè no 'l me cambia vestì.

	Gabriele:
	Zerto, perché ela l'è la pù bela, l'è la principesa sul piselo, ELA!

	Dio:
	Vara, pur che te te toi for dai pei te farò diversa...

	Stella:
	Diversa come?? (guardandosi in giro) Trans?

	Dio:
	Ma che trans!? Te meto na bela coa, così te deventi na stela cometa. Gabriele, porteme na coa!

	Gabriele:
	E andè che la trovo na coa??

	Dio:
	Uomo de poca fede!! Esci e troverai la coda (Gabriele esce e torna portando una coda) Contenta adeso??

	Stella:
	Contentissima!! Sarò la velina del firmamento, chissà che aplausi!

	Dio:
	E adeso....!! Tuti for dai pei! Ciapé la via lattea, dai forza, e ve prego de no roter pù per tuta l'eternità! (tutti escono) 'Ndè che erene restai??

	

	Gabriele:
	Al mare!

	Dio:
	Giusto, al mare! E setu 'sa che fao ader?? Ghe meto i pesati, pesati nel'acqua e animai sula tera. Fato!!

	Gabriele:
	Ma che grandi, che esagerazion!! Se i vede fin quasù!

	Dio:
	Per forza, l'è dinosauri!!

	Gabriele:
	Dinosauri?? Ma quante robe nove... zerto che Elo el ne sa una pù del diaolo!!

	Dio:
	Lasa star el diaolo!! Laselo ando che l'aven spedì! Però manca...manca qualcos...anzi...QUALCHEDUNI!!

	Gabriele:
	Qualcheduni?? Sa è che vol dir??

	Dio:
	Mi ghe meteria...l'OMO per esempio...

	Gabriele:
	E 'sa elo l'omo???

	Dio:
	Come 'sa elo?? CHI elo, te volerè dir! L'omo l'è...l'è uno come ti, ma senza ale...

	Gabriele:
	Son proprio curioso de veder com che l'è sto omo...

	Dio:
	Varda, el fao su subito. Zerto, l'è en po' complicato. Troveme en po' de palceco!

	Gabriele:
	De cosa????

	Dio:
	De palta, dai....

	Gabriele:
	(pensa)

	Dio:
	De fango!!!!

	Gabriele:
	De fango?? Ma se chi l'è sta tuto netà!! No ghe n'è fango!!

	Dio:
	E ti trovelo lo steso!!

	Gabriele:
	Forsi ghe n'è en poco. Eco! Elo asè??

	Dio:
	Mmmmmh. Pitosto che niente...come farlo?? Come ti!? No come ti no: te sei proprio brutin. Trovà!! El fao come mi, proprio a me imagine e somiglianza.

	Gabriele:
	Onnipotente!? Onnisciente!? Che l'imbroia a zugar ale carte??

	Dio:
	No, no, pian qua!! Nenteghe pian! Onnipotente e onnisciente resto sol mi! I difetti gh ei lasen a elo. Dai su dentene de far ( arrotola il fango e lo getta a lato del palcoscenico oppure var(?) )

	Adamo:
	(esce in costume aderente color carne) Bondì!! Chi sonte mi?? Ando sonte?? S'è che fao chi??

	Gabriele:
	Ma che schio! Ma l'è nuo!! (esce e rientra con una foglia di fico che appiccica ad adamo)

	Dio:
	Tu sei l'UOMO, e ti chiamerai.......

	Gabriele:
	Asdrubale!!

	Dio:
	No, Asdrubale no! No me piase...

	Gabriele:
	Alor...Eustorgio!!

	Adamo:
	Eustorgio? No1! No 'l me piase a mi!!!

	Gabriele:
	Ti tasi che te si solo 'n ospite!! Vara, qualsiasi nome gavese no 'l gà 'mportanza, l'importante l'è che aven trovà en altro che zuga a scopa con noi. Setu bon de zugar a carte???

	Adamo:
	No. Preferiso zugar a dama!

	Dio:
	A dama??? Alor de ciameren Adama!!

	Gabriele:
	Ma elo l'è  mascio!!

	Dio:
	E vai per Adamo!!

	Adamo:
	Scuseme, ma no l'è che doveria narme ben anca a mi sto nome e no solo a voi??

	Dio:
	Tasi, che te sei l'ultimo arivà! Adamo ho detto e Adamo sarai!!

	Adamo:
	Che prepotente!!

	Dio:
	Potente, non prepotente!! Ricordetelo sempre!! Chi elo che t'ha fato? MI!

	Adamo:
	Si, papà...

	Dio:
	Lasa perder el papà! Se en dì o l'altro me vegnese en mente de far en fiolo, el faria diverso da ti. Za me el vedo....en bel viso...cavei longhi...ala nazarena...i bocoli fin le spale...tonega bianca....buon parlatore...dodese amizi per zenar ensieme...

	Gabriele:
	Si, però ghe voleria anca na mama per partorirlo, o no?

	Dio:
	A quela ghe penserò quando che sarà el momento.

	Gabriele:
	El me scuse se me permeto, Signore, ma no elo masa vecio per.....

	Dio:
	Darò l'incarico alo Spirito Santo, de ste robe en ne sa de pù de mi, e po' l'è ora che 'l fae qualcor anca elo, l'è sempre lì che el vola elo, tra le nuvole...

	Adamo:
	E mi ader, sa far??

	Gabriele:
	Zughen a carte, anca se so zà chi che vinze...

	Adamo:
	E quando che nè via?? Sto chi da solo?? Che noia!!!

	Dio:
	Ma no te piaselo qua?? Varda che bel giardino...Fiori, piante da frutta... A PROPOSITO de fruta...!!Fichete en testa na roba...vedetu quela pianta de mele??

	Adamo:
	Zerto che la vedo! El se ricorde che 'l m'ha fato do' oci, no uno!! Quindi la vedo sì!! E ben anca...

	Dio:
	Alor scolteme ben, perché rece te n'ho fato doe, no una!!

	Gabriele:
	Ma perché el gà fato do' rece?? No 'n bastavelo una??

	Dio:
	Brao pirla!! Su na testa meto na recia, e en doman che 'l gavese bisogno dei ociai ando li postelo???

	Gabriele:
	(grattandosi la testa) Ociai?? Giusto, molto ingegnoso...

	Adamo:
	Ma 'sa ghe centrelo le rece co la pianta dei pomi???

	Dio:
	Centra, centra...perchè te devi daverzerle ben e scoltar quel che te digo. Se un giorno o l'altro decidessi di cogliere anche una sola mela, te dao na sberla, ma te dao na sberla così forte che te fao precipitar su quela balotola là....

	Gabriele:
	La Tera?

	Dio:
	Si proprio là su la Tera. Ne sente capii??

	Adamo:
	Ma cosa volelo che me enterese de magnar en pomo con tuto quel ben di Dio che gh'è qua!?

	Dio:
	Brao!! Te è dito ben: questo l'è sul serio en ben-di-dio e quindi no sta desmentegarte che l'è MIO e SOLO mio e ti te sei solo 'n ospite.

	Adamo:
	Zerto, che gà de eser pomi che costa parecchio se el ghe ten così tanto...

	Dio:
	Costano l'ira di Dio!!!

	Adamo:
	Va bon, comunque va ben i fiori, va ben la fruta, ma sempre solo son!

	Gabriele:
	Dopotuto el gà reson!! Sa falo chi da solo?? Bisogneria veder de crear qualcheduni che ghe faghe compagnia...

	Dio:
	Va bon dai...ancoi me trovè de luna bona, te valo ben se te creo en altro omo??

	Adamo:
	Ma no se poderia qualcor de diverso?? De omo ghe son zà mi.

	Gabriele:
	E se ghe fesene na dona?? Elo omo, ela dona, giusto?

	Adamo:
	Si, forsi l'è mejo... L'è giusto che mi, trove en po' de compagnia...una che la cosina per mi, la neta tuto, la me ten caldo de note, con gran pasion, la va sempre d'acordo con mi, e no la me crea problemi.

	Dio:
	Anca se tuto questo en dì el te costerà caro...

	Gabriele:
	Però che fortuna! Mai gnesuni da ste parti l'ha gavù na cameriera....

	Dio:
	E fente sta dona, e no se 'n parla pù! Dai, dame en po' de fango.

	Gabriele:
	No ghe n'è pù, quel de prima l'era l'ultimo, ma visto che Adamo el l'ha fato col fango,  el ghe toghe entoco de elo e el ghe faghe na dona!

	Dio:
	E cosa torghe?? Quel afare lì soto la foja de figo??

	Adamo:
	No quel no!! Quel el sta ben 'ndo che l'è...

	Gabriele:
	Magari en brazo...

	Dio:
	Si, brao, così el traria tuto de na banda...

	Adamo:
	Ma, el me scuse, prima el m'ha dito che quel che l'è drio che el fa el me costerà caro. Ma caro quanto??

	Dio:
	El te costerà 'n ocio dela testa.

	Adamo:
	En ocio??? Alor l'era inutile che 'l me 'n fese doi, se uno el vol cavarmelo subito!!

	Gabriele:
	Ma no se poderiselo cavarghe...no so, na costa?? El ghe n'ha così tante..

	Dio:
	Bela idea!! Ma però no sta nar en gior a dir che te l'è avesta ti. Qua decido solo mi! Ma si dai, na costoleta poderia nar benon...

	Adamo:
	Na costola?? Ma sente mati?? Chisà che male!

	Dio:
	Te fen l'anestesia, tranquilo. E com'è che te la volerisi sta dona?

	Adamo:
	De en color...rosa...rosa palido!

	Dio:
	Rosa, rosa palido...

	Gabriele:
	No l'è che sto chi el vol la gazeta de lo sport???

	Dio:
	Mah!? Hai qualcosa da dichiarare prima dell'intervento?

	Adamo:
	Che Dio me la mandi buona....ma sopratuto disponibile...

	Dio:
	Alora, scominziente o no?? No volerè miga star qua per tuta l'eternità!!? Anca se me sa che a mi me tocherà star chi per sul serio tuta l’eternità. Bon dai... anestetizelo!

	Gabriele:
	Con cosa?

	Dio:
	Eh zà con cosa.... Ipnotizelo!! E ti Adamo dormi tranquilo, l’è l’ultima volta che te poderè farlo. Proverai cosa vuol dire avere una moglie!

	Gabriele:
	Eco perché elo capo no el n’ha mai volesta una!

	Dio:
	Sera quela boca, pirla! Dai , prova a ipnotizzarlo che mi fao l’intervento.

	Gabriele:
	A me gli occhi! Guardami Adamo... chiudi gli occhi... adesso dormirai e ti sveglierai... quando lo dico io... quando lo dico io (intanto Dio armeggia al fianco di Adamo) .... quando lo dico io, alo finì? El varde che sto chi fra en po’ el se desmisia.... el fae enpresa!

	Dio:
	El fae en presa, el fae en presa.... no l’è semplice, chi costole ghe n’è parecchie e...

	Gabriele:
	E toghe la pù picola, quela soto.

	Dio:
	Ecola qua e adeso... (fa per lanciarla)

	Gabriele:
	Noooo, fermo! Perché no proven a meterla sula griglia! Na bela costina sula griglia...

	Dio:
	Mmm... poderesene provar... saria delizioso, ma pò doveria cavarghene en altra!

	Gabriele:
	Meio, così el gaveria le coste de numero pari!

	Dio:
	Giusto, il ragionamento non fa una piega – alora, tò questa e porteghela al cogo, anzi no, go ancor de crear el cogo, metela de là en ten congelator e torna subito a desmisiar Adamo (l’angelo esegue e torna. Dio armeggia come prima ed estrae una costola).

	Gabriele:
	Adamo, tu ti sveglierai al mio tre. Uno, due, tre.... uno, due, tre... Sto chi no el vol saverne de desmisiarse!

	Dio:
	Prova co na sberla! (l’angelo esegue). Finalmente!!

	Gabriele:
	Ma se podelo saver perché no te te sei desmisià al me tre?!

	Adamo:
	Perché i numeri no li conosco ancor ben.

	Dio:
	Ben dai, ghe pensen pù tardi ale tabeline, E adesso ste atenti a quel che sucede (Dio lancia una costola a lato del palcoscenico. Compare Eva. Solita tuta color carne).

	Adamo:
	Che meraviglia! Proprio come la volevo!

	Gabriele:
	En atimo, manca qualcosa (corre a prendere tre foglie, prova ad appenderle ma Eva non vuole e si arrangia).

	Adamo:
	A vardarla ben, me par che manca sul serio qualcosa...

	Dio:
	Tu sei uomo e hai un cosino in più!

	Adamo:
	Ma alora sa me servelo se ela no la lo ga?

	Dio:
	Dai Gabriele, spiegheghelo ti, che per mi l’è en pò embarazzante...

	Gabriele:
	Mi no me nintendo de ste robe; s’elo desmentegà che i angeli no i gà sesso?

	Adamo:
	E’ no, porca Eva, adeso me el spieghé!

	Dio:
	Cosa etu dito?

	Adamo:
	Che mel spieghé!

	Dio:
	No, prima!

	Adamo:
	No l’è mia na bestemia! Ho solo dito porca Eva!

	Dio:
	Ed Eva sia! Tu ti chiamerai Eva!

	Adamo:
	Ma mi no ho ancor capì  cosa el serve...

	Dio:
	Cosa?

	Adamo:
	El..... cosino....

	Dio:
	Calma, ades te spiego tuto. È ora che tu ed Eva iniziate a popolare la terra, perciò voglio che la baci.

	Adamo:
	E sa elo en bacio?

	Dio:
	Vegné con mi voi doi (mentre li conduce all’esterno) daverzè le recie che ades ve spiego tuto. Dovè saver che..... (Dio ritorna e insieme a Gabriele rimangono in attesa spiando verso l’esterno. Dopo poco Adamo ed Eva rientrano tenendosi per mano).

	Adamo:
	Grazie Signore è stato proprio bello!

	Eva:
	Bellissimo diria. No m’era mai suceso prima na roba del genere.

	Gabriele:
	Per forza! Te ghè pochi minuti de vita!

	Dio:
	Ades me piaseria che t’el acarezasi.

	Adamo:
	Cosa elo na careza?

	Dio:
	Vegné con mi voi doi (mentre li conduce all’esterno) dovè saver che...(stessa scena della precedente).

	Adamo:
	(rientrando) Questo l’era meio del baso!!

	Eva:
	Si si, belo! Che bele le careze (attimo di pausa) me ven ancor i brividi, bele le careze....

	Adamo:
	L’è stà en piazer cognoserte bambola, e a ti sa t’elo paresto?

	Eva:
	Da Dio!!!

	Dio:
	(tossendo) Adeso doven far en paso en avanti (i due fanno un passo in avanti) ma no così! Entendevo dir che...ensoma, ora voglio che tu ed Eva facciate l’amore!

	Adamo:
	Che fen che? Sa elo sta roba?!

	Dio:
	Vegné con mi voi doi (mentre li conduce all’esterno) dovè saver che...(stessa scena della precedente).

	Adamo:
	(rientrando) Dio, cosa elo che vol dir mal de testa?

	Dio:
	Come cosa vol dir mal de testa?!

	Adamo:
	Mi ho zercà de far quel che el ma dito, ma questa lla ma dito che no la gaveva voia perché la gaveva mal de testa....!

	Gabriele:
	Gannca se fuse na vecia copia de sposi.

	Dio:
	Abbi fede Adamo, vedrai che prima o poi il mal di testa passerà e allora...

	Gabriele:
	Se no la gaverà mal de testa sarà perché l’è el periodo sbaglià del mese, perché la gaverà de levar bonora, perché l’è straca, perché la laorà tuto el dì, perché la gà la crema sula facia, perché ghe se roina la mesa en piega...

	Dio:
	La empianteo li de borbotar, vecia zavata!

	Gabriele:
	Vecia zavata? A mi? Prima el me ciamava grande consigiere quando sè tratà de consigliarghe de far parar via a peae i angeli ribeli, dal colega Michele e ades.... vecia zavata! E’ no! Ghè en limite a tuto, per Dio!

	Dio:
	Non nominare il mio nome invano! Capito? Quante volte gonte de dirlo!? Qui le regole le decido mi! Anzi, za che sé chi tuti doi, ripeto ancora na volta la storia del pero, no, del caco, no....

	Gabriele:
	Del melo!!

	Dio:
	Apunto, el stavo disendo. Alora, chi podè magnar de tuto: carne, pesce, pane e Nutella, fritto misto, pizza Margherita..., ma no mele, i pomi no, i po-mi no! Voi no dové tocarli ok? No pomi! Dai Gabri, che nen che ancoi ho laorà asè. Go bisogno de qualche dì de ferie.

	Gabriele:
	E andò nente?

	Dio:
	Nen al mare. Visto che l’ho creà nen a farne en bel tufo.

	Gabriele:
	Nen al mare alora! Ma andò?

	Dio:
	Diria... Vedo en bel lagheto, lì a Tiberiade...

	Gabriele:
	A Tiberiede? En Palestina? Ma l’è en lago, no l’è mare!

	Dio:
	si, però l’è meio che vae lo steso, per dar en ociada. Gò en zerto progetin de realizar prima o poi da quele bande.....

	Gabriele:
	En vilagio turistico?

	Dio:
	Ma no, qualcos de pù importante. Chi vivrà vedrà! Noi nen, ve lasen soli. E ti, fatelo pasar el mal de testa e deve de far perché mi ho deciso che ve moltiplicheve (i due escono).

	Eva:
	(guarda negli occhi Adamo) Me ameretu per sempre Adamo?

	Adamo:
	Zerto Eva, e anca se no te me credi, te giuro che te sei l’unica dona dela me vita.

	Eva:
	Ghe son mi sola! (guardandosi in giro  e rivolta al pubblico)Sen fortunai Adamo

	Adamo:
	Perché Eva, sen fortunai?

	Eva:
	Perché no gaven suoceri che ne rompe le scatole.

	Adamo:
	Giurame Eva che no te me farè mai i corni...

	Eva:
	Sarò solo tua. A parte che no ghe altri omeni da ste bande, magari ghen fuse qualche uno de belin!

	Adamo:
	E adeso scolteme mia carissima.

	Eva:
	Dime me unico amor.

	Adamo:
	Do x 3.

	Eva:
	Sie.

	Adamo:
	Zinque x 8.

	Eva:
	Quaranta.

	Adamo:
	Sie x 9.

	Eva:
	Scusa Adamo, ma se sente drio che fen?

	Adamo:
	Te l’è senti? L’è el Signore che el lo vol. Voglio che moltiplicate, l’ha dito!

	Eva:
	Ma Adamo, setu semo? No me par che el volese dir proprio questo. Forsi l’intendeva en altra roba....!

	Adamo:
	Quala?

	Eva:
	L’ultima che el n’ha spiegà.

	Adamo:
	L’importante l’è che te fusi sicura, che no me tiri for de novo el mal de testa!

	Eva:
	Stavolta no, ho tolto na “moment”, caventene le foie e obbediamo all’Altissimo (escono tenendosi per mano. Dopo un po’ entrano Dio e Gabriele in punta di piedi. Dio spia verso l’ingresso).

	Gabriele:
	Ecoli, i è drio al cespuglio di cactus.

	Dio:
	Ei all’opera?

	Gabriele:
	Me par de si. El spete....Adamo l’è drio che el se lamenta...

	Dio:
	E Eva, gala ancor mal de testa?

	Gabriele:
	No, l’è Adamo che el sè sponzù el sedere coi spini del cactus e Eva l’è drio che la ghe li cava uno a uno. Ma perché l’ha creà el cactus coi spini? No podevelo farlo sliso?

	Dio:
	Non tutte le ciambelle, anche in paradiso, riescono col buco!

	Gabriele:
	E per fortuna tute le piante no le ven coi spini!

	Dio:
	E ades, sa fai?

	Gabriele:
	Zerto che a mi me scocia en po’ far el guardon...

	Dio:
	El guardon ti te ghè de farlo perché te l’ho ordinà mi. No te voi far el guardon? E alora fa el guardian!

	Gabriele:
	Me par che sia la stesa roba.

	Dio:
	Eh no! Il guardone spia quel che di intimo fanno gli altri, il guardiano vuol dire fare la guardia al fine che non rubino le mele, l’è tuta en altra roba.

	Gabriele:
	Ho capì: il Signore ha sempre ragione.

	Dio:
	Te poi ben dirlo.

	Gabriele:
	Capo!

	Dio:
	Sa ghelo!?

	Gabriele:
	I è fermi.

	Dio:
	No go mia meso en motorin al posto dele gambe.

	Gabriele:
	I è fermi davanti al pomaro...

	Dio:
	Davanti al melo etu dito? Cos’elo che i sta facendo?

	Gabriele:
	El varde elo direttamente.

	Dio:
	No, dimelo ti. Ho desmentegà i ociai sul braciolo del trono...

	Gabriele:
	Parla col serpente e el serpentel’è sul albero.

	Dio:
	De quel lì no ghè de fidarse. L’è en tipo....come dir...tera tera, forse no dovevo crearlo, ne elo ne le zanzare, ma ormai l’è fata!

	Gabriele:
	En altra ciambela senza buso.

	Dio:
	Mi el buso tel fao en te la to testa se no te la pianti de criticar! Controla...controla...sa falo el serpente?

	Gabriele:
	El seita a ciacerar, l’è perfin suà.

	Dio:
	Suà? Me se no go fato gnanca le ascele!?

	Gabriele:
	Nooooo!

	Dio:
	Sa sucedelo? Dai dime, fame la radiocronaca.

	Gabriele:
	Eva allunga la mano sulla mela più bella, Adamo tenta di trattenerla, Eva con un guizzo alla Maradona scarta sul suo braccio, solleva i piedi per raggiungerla meglio, il serpente di rimando abbassa il ramo, Adamo la blocca con un destro, Eva si divincola e allunga il corpo, Adamo la trattiene per i piedi, Eva sguscia di lato, si allunga sul tronco, Adamo la trattiene per la foglia di fico, la foglia cade a terra, il serpente invoca il fallo di mano, Eva fa un balzo in area...gol! (si ode un tuono).

	Dio:
	Come gol?

	Gabriele:
	La..la...la l'ha binada!

	Dio:
	Te voi dir che...

	Gabriele:
	Che Eva l’ha binà el pomo e la lo sta magnando de gusto.

	Dio:
	Ghe l’avevo dito mi, i avevo avisai. El me ordine l’era: moltiplicatevi e inveze che obedir i ma disobedì en maniera grave. Ciameli subito (Gabriele esce e torna con i due. Eva sta ancora mangiando la mela).

	Dio:
	Subito chì voi due! Sedetevi! (passeggia arrabbiato)

	Gabriele:
	Ma el saveo el casin che avè combinà?

	Eva:
	Ma l’è sta el Signore a dirne che dovevene far all’amore

	Gabriele:
	Quel va ben, ma pò?

	Eva:
	L’è vera, el cactus! Ho dovesto cavarghe tuti i spini uno ala volta.

	Adamo:
	E che male!

	Eva:
	Che fifoni i omeni.

	Dio:
	Voi saver de la mela!

	Eva:
	Quala mela?

	Gabriele:
	Ma se te la ghe en man!

	Eva:
	Cosa? A questa? Ma questa el me l’ha offerta el serpente.

	Gabriele:
	Ma el saveve che no doveve binarla!

	Eva:
	Ma el serpente el ma dito che l’è en pero: en pero tondo el ma dito!

	Adamo:
	Te l’avevo dito mi che l’era en pomo! Voi el saveve Signore come le è fate le done.

	Dio:
	Mi no el so come le è fate le done.

	Gabriele:
	Veramente el l’ha creada elo.

	Dio:
	Mi me son trovà en tra le man na costola e basta! Ma perchè l’avé binada!?

	Adamo:
	Tuto sto casin per en pomo? Doman ghe en porto en chilo....

	Dio:
	No, a parte el fato che le mele no le mè mai piasue, ma voi saver come avete ceduto alla tentazione.

	Eva:
	El doveva sentir el serpente come che l’era convincente.

	Adamo:
	El na dito che i pomi i fa ben, che i contien vitamine, che una mela al giorno leva il medico di torno, che le pu bele le ga el bolin.

	Eva:
	Ma mi ho resistì.

	Adamo:
	Mangiala, el ga dito el serpente, e sarai come gli angeli

	Eva:
	E gnanca questo el ma convinta. Gavevo paur de diventar bruta e vecia come el Gabriele.

	Gabriele:
	Grazie, molto gentile...

	Dio:
	Ben, no te crederè mia de somigliarghe a Brad Pitt.

	Gabriele:
	Beh, veramente de profilo...

	Dio:
	Tasi ti che gò cose pù importanti da sbrigar!

	Adamo:
	Mangiala, el diseva, sarai immortale.

	Eva:
	E mi ancora no, ho resistì ala tentazion.

	Adamo:
	Sarai come Dio, el diseva.

	Eva:
	Ma gnanca per sogno! No volevo deventar en vecio brontolon come Elo, con tutto el rispeto eh.

	Dio:
	E cos’è allora che ti ha fatto cedere?

	Eva:
	È....quando el m’ha dito che no la engrasava.

	Dio:
	Male! Molto male! Malissimo!

	Eva:
	Ahhhh! Gh’è dentro en verme! Che schifo! El podeva ben crear i pomi senza ospite!

	Dio:
	Come en verme? En te le mele?

	Gabriele:
	El me scuse capo, ma questa l’è en altra de quele ciambele. Non solo l’ha creà i serpenti e le zanzare, ma anca i brigoloti!

	Dio:
	Vermi o no vermi....me ven en idea........entanto na bela punizion no ve la cava via gnesuni

	Gabriele:
	Na bela sculaciada o do ore en ginocio sui sasi.

	Dio:
	Oh, oh,oh no sta slargarte, son mi che decido la punizion e la sarà tremenda!

	Gabriele:
	Zinque ore en ginocion sui sasi.

	Dio:
	Ma gnanca per sogno! Entanto for dal giardino terestre. Fuori e nudi come vermi, come quel de la to mela per entenderne.

	Adamo:
	Ma no el ne lasa gnanca la foia de fico?

	Dio:
	Nudi come vermi ho detto e nudi come vermi sarete!

	Eva:
	Che vergogna!

	Gabriele:
	Vergogna de chi, se saré demò voi doi.

	Adamo:
	Ma no se sa mai chi che poderesene encontrar.

	Dio:
	Non incontrerete nessuno, anzi, sarete voi a fare figli e a popolare il mondo.

	Adamo:
	Come?

	Gabriele:
	Come avé fato prima drio al zezon del cactus...

	Adamo:
	Che sie ciara na roba, mi voi cambiar pianta.

	Eva:
	Belo, belisimo. Sa ten ditu Adamo? Mi son disposta a far tre fioi al dì se fen quel che aven fato prima.

	Adamo:
	Calma Eva, vaghe pian. Me ecorerà en pò de vitamine!

	Gabriele:
	O do viagra al dì!

	Dio:
	Zitto tu! E non nominare il nome del viagra invano!

	Gabriele:
	Ma no l’è miga Dio per no poderlo nominar...

	Dio:
	No, ma anca quelo fa cose impossibili!

	Adamo:
	E andò ne mandeo?

	Dio:
	Lazò! La vedetu quela balotola maron e azura che gira come na trotola su se stesa?

	Eva:
	Ma no l’è che deventen storni, no? E po', el ne manda così lontani?

	Dio:
	El pu lontan posibile! Anzi, per paura che magari ve vegne en mente de tornar de volta, isoleren questo posto col filo spinà.

	Gabriele:
	Col filo spinà? Ma no el gaven..

	Dio:
	Ti sei dimenticato che io sono l’Onni...l’Onnipo...

	Gabriele:
	L’Onnipotente ho capì!

	Dio:
	E che quindi posso fare en filo spinà!

	Gabriele:
	El lo crea?

	Dio:
	Per forza che el creo. Va a tor quel disgrazià de serpente, te el fè encrosar con en ricio spinoso e te darè che el risultato sarà dell’ottimo filo spina! E ades voi doi, for dai pei subito!

	Eva:
	Ma no, no se pol far na roba del genere per en pomo e per de pù col verme.

	Dio:
	Chi ha deto che non si può? Dai, dighelo ti gabriele, chi sono io?

	Gabriele:
	Il Signore è onnopotente, e perciò el fa quel che el vol.

	Adamo:
	Prepotente.

	Dio:
	Potente! Ricordatevelo.

	Adamo:
	Tei Eva, chisà quanti pomi troveren sula Tera.

	Eva:
	E magari senza verme.

	Dio:
	Ma doverè coltivarle con fadiga, mica come qua che trovè tuto gratis.

Tu Adamo, lavorerai con gran sudore, ameso che te trovi laoro!

E tu Eva con il sangue

	Eva:
	Scolta Adamo, marcen e basta. Laselo chi da solo a zugar a carte con quel’afare lì. E ti, coso, vara che t’aven visto a far el guardone.

	Gabriele:
	Mi? No ho visto niente mi.

	Eva:
	E ne diseo come fen a arivar lazò?

	Gabriele:
	Giusta oservazion, come fai a arivar lazò?

	Dio:
	Ma gonte proprio de pensar a tuto mi!?

	Gabriele:
	Se i gavese almen le ale (atteggiandosi) come mi...

	Dio:
	Te poi enmaginarte se ghe fao le ale, ma gnanca...!

	Gabriele:
	Alora el se envente qualcos.

	Dio:
	Io non invento...creo! per partire creerò....creerò.... (fa un gesto) quello! Dai, va a torlo e porteghelo.

	Gabriele:
	(esce e rientra con una bici) Cosa elo stà roba?

	Dio:
	La chiamerò.... bicicletta. Ora pedalate!

	Adamo:
	Ma sen en doi, e ghè en atrezo solo chi.

	Dio:
	Vol dir che la Eva te la monti sula cana.

	Adamo:
	Ma l’è na sfatigada!

	Dio:
	Ma no vedeo che l’è tuta discesa, no? Via, smammare, marsch !! (i due salgono sulla bici e partono).

	Gabriele:
	(verso la platea) Il settimo giorno riposò!


II° ATTO

(Sfondo agreste. Eva sta stendendo su un filo dei panni. Portano tuniche grezze.)

	Eva:
	Adamo! Adamo! Ma setù deventà sordo?

	Adamo:
	(da fuori) sa ghelo.

	Eva:
	Sa setu drio che te fè?

	Adamo:
	Son drio che monzo l’ultima caora. Arivo.

	Eva:
	Ormai le caore no le basta pù per sfamar i nostri 42 fioi.  Ghe voleria en caselo del late solo per noi.

	Adamo:
	Ècome! Sa votu?

	Eva:
	Paseme i altri panolini.

	Adamo:
	Ma no te basteli quei che te ghè?

	Eva:
	No, no i basta mai. Bison che empiantente lì de far fioi. En dì o l’altro entanto che te dormi te la fao mi n'operazioncina che...

	Adamo:
	Ma el l’ha dito el Signore che dovevene empienir el mondo....

	Eva:
	Ma che el lo empienise elo el mondo, e spero che el mondo no el sie pù grande del anostra vale se no vè! Son straca de gaver sempre la panza per aria. Na roba bona comunque el l’ha fata el capo lasù. L’ha fato durar la gravidanza 9 mesi.

	Adamo:
	Perché l’è na roba bona?

	Eva:
	Perché ti pensa se la durase come quela dei cunei! Se la durase solo en mese?! Chisà quanti naveresene zà sfornà. Ma a ti no te vegnela mai l’andropausa, no!? No sarà mia quei granelini de quela pianta zo en fondo che i te piase tanto?

	Adamo:
	Qualla pianta?

	Eva:
	Quela del pever. Prova enveze a magnar i fiori de camomila, magari te te daresi na calmada e magari te me laseresi en pò star!

	Adamo:
	No te volerè mia, per caso, che vae con altre done!?

	Eva:
	Ma quale altre done, mago! Se chi no ghe n'è altre oltre a mi!? La te va anca male...

	Adamo:
	E alor lasente che el mondo i lo 'mpienise i nostri fioi pù grandi...!

	Eva:
	Con chi?? Co le so sorele??? No se pol, mi penso che no se pol!!

	Adamo:
	Ma Eva...ghetu ancor de preparar la taola??? No se magnelo ancoi???

	Eva:
	Voglio, comando e posso!!!! Calma, eh!! Varda che de onnipotente ghe n'è uno solo, per fortuna, e l'aven cognosù!! Bela roba, el n'à lasai praticamente en mudanda, anzi, 'n foglia de fico, quindi basta co ste pretese!! Mi la serva no la fao!! Se le robe le va avanti così mi prima o poi divorzio!!

	Adamo:
	Ma se no sen gnanca sposai?! Si, el n'à fato proprio en bel scherzo el to onipotente!! E tuto per colpa tua!

	Eva:
	Adamo, no sta farme rabiar!!! Sii sincero, no sta dirme che la colpa l'è stada mia...

	Adamo:
	Chi elo che ha destacà el pomo dal'albero???

	Eva:
	E chi elo che m'à dito de farlo?? TI!!

	Adamo:
	Mi??

	Eva:
	Si, zerto, ti!!! Se no te avesi continuà a dirmi: “Me la detu??? Me la detu???” Mi no l'averia binada e no te l'averia data!!

	Adamo:
	Ma mi me 'ntendevo en altra roba, no la mela!!! Ma sa etu capì??

	Eva:
	E alora te dovevi spiegarte mejo!! Ben dai, preparela ti la taola! Quatro posti come al solito.

	Adamo:
	(Apoggia sul tavolo quattro foglie) Una per mi, una per la Eva, una per el Caino, e una per l'Abele. Ma i altri?? Quand'è che i meteren chi con noi??

	Eva:
	Quando i deventerà magioreni! Per ader solo noi quatro. Te ricordetu che picolo che l'era  l'Abele quando l'è nato?!?

	Adamo:
	Mi apena nato no ero così picolo.

	Eva:
	Per forza! I t'ha zà fato grande ti! Ma scolta, e te ricordetu che bon che l'era?? El magnava, el dormiva, el magnava, el dormiva....

	Adamo:
	Tuto so papà!!!

	Eva:
	Se vede ben, vara che panza che t'è vegnesto, envenze Caino, l'era zà en prepotentello, apena nato. L'era sempre encazada.

	Adamo:
	Tuto so mama, beh, basta coi ricordi. Sa gh'elo de magnar de bon ancoi??

	Eva:
	Minestron!!

	Adamo:
	Oh nooo!!! Sempre el solito minestrone!!

	Eva:
	O te magni minestron, o te resta vòdo el panzon!!

	Adamo:
	Va boh...vaben per el minestron, e per de pù el sarà fredo come sempre...

	Eva:
	Troveme ti en sistema per scaldarlo, oltre al sole mi no en cognoso altri, e ancoi l'è anca nuvolo, ensoma....contentete!!!!

	Adamo:
	Ancoi l'è sabo, sperente che Abele l'avese sacrificà uno de so agnèi che almen ancòi magnen carne....

	Eva:
	Vara che la carne la te fa nar su el colesterolo....

	Adamo:
	Ma chi se ne frega!!! Envenze de viver òto o novezento ani, morirò zinquanta ani prima....

	Eva:
	Si ben se tuti i la pensase così alora....aah ben naresene... Setu envenze,  me preocupa en po' Caino...elo, Sacrifici, no penso che el ne fae....

	Adamo:
	Ah no veh, no!! L'è ciapà via co la coltivazione dele so piantine....

	Eva:
	Quale piantine?????

	Adamo:
	Le ha ciapà en nome en po' strano....Maria Giovanna...

	Eva:
	Maria Giovanna???

	Adamo:
	No, forsi no...Marianna?? No, Marianna...no...Ah! Eco: Marijuana!!

	Eva:
	E a cosa servela??

	Adamo:
	Ma...No so... Ma 'l m'à dito che sicome qua no gh'è tabachini, alora 'l se le fuma...Elo a sti zighereti speciali 'l g'à dato nome: CANNE...

	Eva:
	Si vara, anca elo...'l ne fa ben danar vè...

	Adamo:
	Per mi l'è 'n po' tonto...

	Eva:
	Ma l'è sempre 'n po' perso, co la testa fra le nuvole...

	Adamo:
	Che casin...te ricordevetu Eva come che stevene ben en Paradiso?? Polsai...sdravacai...tuto 'l dì!!!

	Eva:
	Ben mica tanto sdravacai...te gavevo sempre adoso...Per forza che me tocava tor la scusa del mal de testa!!

	Adamo:
	Podevene gaver tuto...podevene magnar tuto...altro che i to minestroni!!! Gavenene i naranzi per far l'aranciata, i limoni per far limonae...i cachi per far......!

	Eva:
	Tasi e no sta dir parolazi!! Poderia sentirte i boci!!!

	Adamo:
	Mi ti e i animai...I era liberi alora i animai, i era boni e i zugava 'n tra de lori...

	Eva:
	I se 'ncrosava 'n tra de lori, anca fra specie diverse...te ricordetu la trota salmonata???

	Adamo:
	Si me 'l ricordo....'l salmon 'l s'era 'ncrosà co na trota!!

	Eva:
	'L pescecan???

	Adamo:
	Zerto che me ricordo!! 'N can 'l sera accoppià con 'n pesato!!!

	Eva:
	E la zanzara tigre??? Te la ricordetu la zanzara tigre??

	Adamo:
	Si, che me la ricordo!! Anca se no me ricordo come che le ha fato!!

	Eva:
	Che belo che l'era....'mboscarse drio i cespugli, 'ntanto che 'l Gabriele el ne spiava!!

	Adamo:
	Ah, che belo... sopratuto quando che i cespugli no i era de Cactus!!

	Eva:
	Te ricordetu?? Spini che t'ho cavà dal de drio?! E no l'è stà l'unica volta, te ricordetu??

	Adamo:
	Si, e me ricordo quela volta che me son sdravacà su 'n rizo de castagnaro...

	Eva:
	Quanti spini che t'ho cavà!! Te gavevi 'l culo che pareva 'n scolapaste!!

	Adamo:
	E quando me son sentà 'n te le ortighe??

	Eva:
	Si, ma qual volta gnente spini, ma bole grose così. Ho dovesto meterte la pomata...

	Adamo:
	Si, ma te m'è spalmà 'l peperoncino!!!!!

	Eva:
	Eh toi!!! No savevo a cosa che 'l serviva!!! E ho provà che efeto che 'l feva...

	Adamo:
	E quando dala pianta pù alta, m'è cascà n'anguria en facia???

	Eva:
	Si, te sei nà subito dal capo, e alor elo l'ha deciso de farle creser 'n tera!!

	Adamo:
	Si, però 'l s'è desmentegà de farlo anca co le noci de cocco...N'ho ciapà una su la zuca....!! Che quasi la me copava!!!

	Eva:
	Secondo mi l'è per quelo che ogni tanto te sei 'n po' tonto...

	Adamo:
	Come 'n po' tonto???

	Eva:
	Si, 'n dì g'ho domandà a Dio che tipo fuse l'omo...elo 'l m'ha risposto: “L'omo l'è na creatura, difetosa, con tanti lati negativi, l'embroierà, 'l dirà busie, e 'l sarà superbo, ensoma, el te darà parecchi pensieri. 'L farà speso brute figure, e 'l sarà sciocco e furioso. El gavera scarso intelletto, el sarà poco sensibile, e 'l troverà soddisfazion a far robe infantili, come, zugar col computer, corer en bicicleta, e ciapar a scarpae 'n balon. - come te vedi, 'l m'ha dito - no 'l sarà molto brillante e avrà bisogno dei tuoi consigli per pensare correttamente.”

	Adamo:     Anca mi g'ho domandà a Dio de spiegarme qualcor su la dòna. E 'l m'ha dito: “Ho creato la donna bella, affinchè gli uomini possano amarla. E stupida, affinchè potesse amare gli uomini.”

	Eva:
	El che vòl dir che sen tonti!!!

	Adamo:
	Ma l'ha anca agiunto: ”Se la donna fosse una cosa buona anch'io ne avrei una, ma siccome sono so come sono...me ne guardo bene.”

	Eva:
	Perchè, no 'l penselo che la donna la sia fedele????

	Adamo:
	Ghe l'ho domandà, e 'l m'ha rispondù: “Oggi fedele a te, domani fedele a un altro.” - e poi ha aggiunto - “Le donne sono come insetti, girano per la casa e danno fastidio.”

	Eva:
	'N po' vilan diria...no te parelo???

	Adamo:
	Ma no l'è finia??? 'L m'ha anca dito: “Se te ghe conti na roba a 'n'omo entra da un orecchio ed esce dall'altro. Se te ghe la conti a na dòna, entra da ambe due le orecchie ed esce dalla bocca!”

	Eva:
	Ben asa che 'l dighe ti!! Ma de to moglie, no te pòi lamentarte!!

	Adamo:
	Lamentarme no...ma se te tasesi 'n po' de pù, digo la verità, saria pù contento... Però l'era belo lasù... Dovevene solo soportar le brontolae e le begae del grande vecchio.

	Eva:
	No stà ciamarlo vecio, 'l Signore, poderia ofenderse...

	Adamo:
	Ma se no 'l sa gnanca quanti ani che 'l g'à!?

	Eva:
	L'è vera...Ma secondo mi no l'è che no 'l lo sa, ma no 'l vol dirlo!! Bon dai... Ciama i boci a disnar!!

	Adamo:
	Abele!!! Caino!!!

(entrano i due fratelli)

	Abele:
	Ciao Mama! Ciao Papà!!

	Eva:
	Ciao Abele...e ti Caino no saludetu??

	Caino:
	Ciao! Son encazà.

	Adamo:
	Setu che mi sto chi no l'ho mai visto rider??

	Eva:
	Abele, etu fato el sacrificio al Signore??

	Abele:
	Si, mamy...ho sacrificà 'n agnelo!

	Adamo:
	E brao el nostro pastorelo!! Così ancoi, magnerel agnelo!!!

	Abele:
	No se pol!! Perchè 'l me l'ha robà Caino e 'l se l'è magà!!!

	Eva:
	Elo vera???

	Caino:
	Ooooh!!! Sentime...no ste a sitar a romper!! L'ho magnà perché ero stufo del solito minestron!! Mi son 'n agricoltor!! No, 'n pastor!! E mi animai no ghe n'ho!!!

	Abele:
	Vara che, se te vè avanti così, te farè na bruta fine!!

	Caino:
	E se la bruta fine te la fesi ti, 'nvenze???????

	Eva:
	E 'mpiantela lì voi doi, parè do gai en ten polinaro!! BASTA!! Dai Adamo, vei de là en te la caverna e 'iuteme a portar el minestron!!

(escono)

	Abele:
	Zerto, Caino, che te te comporti proprio mal coi nostri genitori, e per de pù te m'è fregà l'agnelo!! Ti no te sacrifichi niente, ah??

	Caino:
	Di fati, no me ne frega proprio niente!!

	Abele:
	Ben, te dao na bela notizia!! 'L sacrificio l'ho fato mi per ti!!

	Caino:
	E 'n che senso??

	Abele:
	Ho brusà tute quele foie seche che te gavevi 'nela to grota!!

	Caino:
	NOOOOOOOOOOOOOOOOOOOOOO!!!! Ma cos'etu combinà???

	Abele:
	Così ho fato na bona azion e t'ho netà for tuto! El Signore l'è contento e ti te tesei liberà de quele erbaze schifose!!

	Caino:
	Disgrazià!! La me Marijuana!! Che disastro!! Te me n'è brusà anca la stimana pasada...ma mi 'n dì o l'altro che copo, fiol-de-na-bona-dona!!! E ader cos'è che fumo mi???

	Abele:
	Ti bona-dona a nostra mama, no te ghe 'l dighi!!!Etu capì?!?

	Caino:
	Mi digo quel che voi!!! E ti fate i afari toi!!

	Abele:
	Eh no caro!! Se te vè avanti così mi ghe scrivo al nono!! E 'l te tira na saetada su quel zucon che 'l te farà seco!!

	Caino:
	Me nono??? No ho mai savesto de aver en nono, e per de pù incendiario!!

	Abele:
	Ma no te setu mai domandà chi che ha fato i nostri genitori???

	Caino:
	No!! Chi elo stà???

	Abele:
	(fa un cenno verso l'alto) no se pol nominarlo 'nvano!! se no 'l se nrabia!! L'è che ti te sei sempre 'ncazà e no te gh'è mai pensà!

	Caino:
	Scolta tei....mi ghe no piene le scatole de ti!! Ti te sei 'l pù brao, ti te sei 'l pù bon, ti te ghè tanti graggi.....l'è ora de finirla sta storia!! E po' te sei anca na checca!!!

	Abele:
	Mi na checca????????

	Caino:
	Si!! Son sicuro!! No etu notà come i noimi dei maci i finise co la “o” : DiO, AdamO, CainO.... El tuo el finise co la “e”, come: IsidE, MatildE, SelenE.... E po' tute quele smancerie:”Buongiorno Mamma!!”, “Buongiorno papà!!” te manca solo de zugar co le bambole!! Che schifo, me vergogno de aver en fradelo femena!!!

	Abele:
	Ma ti te sei mato!!

	Caino:
	Mato a mi?? Ripetelo se te gh'è 'l coragio!! Gnanca bon!!

	Abele:
	Non solo te sei mato!! Ma anca 'mbezile e maleducato!!!!

	Caino:
	Eh no eh!!!! Questa l'è la goza che fa trabocar al vaso!!! (prende un bastone)

	Abele:
	'Sa fetu ader Caino???

	Caino:
	Fago quel che l'era 'n pezo che dovevo far!! (lo colpisce più volte, Abele cade e entrano Adamo ed Eva)

	Eva:
	Ma 's'etu fato????

	Adamo:
	Ma setu deventà mato??????

	Eva:
	Scampa Caino, scampa!!!!

	Caino:
	Scampar??? Ma 'ndè che vao???

	Eva:
	Zerca de far en modo che no te trove el Signore...

	Adamo:
	Se per en pomo el n'ha ridoto così, chisà sa che 'l farà con ti!!

	Eva:
	Scampa, Scampaaa!!!!!

(entra Dio con Gabriele)

	Dio:
	Scampar?? scampar 'ndo?? 'L troveria comunque!! Mi so tuto!! Mi son......dighelo ti Gabriele, chi che son mi!!

	Gabriele:
	Lui è oniscente!!

	Dio:
	Giusto!!

	Gabriele:
	Grazie!! Pitosto, dime mò ti...sa elo sta storia dei nomi che finise co la “e”???? Te fao notar che mi me ciamo GabrielE!!

	Dio:
	Lasa perder, no l'è 'l momento de far polemiche... 'ndo elo to fradelo??

	Caino:
	No 'l so!! Sonte la balia de me fradelo?? comunque l'è lì che 'l dorme!!

	Gabriele:
	Ma che dormir!!! Abele l'è morto!!!

	Adamo:
	Ma elo mai posibile che sto chi no l'è mai bon de taser en atimo!!

	Eva:
	Ma sente sicuri che l'Abele sie morto???

	Gabriele:
	Alt!!! Controlo mi!!! (lo visita) A mi me par tuto normale, a parte che 'l gà la testa rota e 'l cor che no bate!! Se podo permeterme, a mi me 'mpar morto!!! KAPUT! STINCO! FINì!! (scrivendo su un taccuino) Dopo una curata e profonda visita autoptica, si certifica che il signor Abele, figlio di Adamo e Eva, è deceduto in data odierna per lesioni traumatiche al capo. I famigliari hanno il permesso per la sepoltura.

	Dio:
	Ma non finisce qui! Ora verrà la tremenda punizione!!

	Eva:
	'Na punizion, così??? Senza 'n regolare processo???

	Dio:
	Mi sembra cosa giusta. Celebreremo democraticamente il processo a Caino. Eva, ti te sarai l'avocato dela difesa!! E ti Gabriele, te farè la publica acusa.

(Dio si siede tavolo, Caino gli è seduto davanati, gli altri dalle due parti. Sigla di Forum)

Giurate di dire la verità, tutta la verità, nient'altro che la verità??

	Eva & Gabriele:
	Lo giuriamo!!

	Dio:
	Seduti!! È aperto il procedimento verso iil sig. Caino, figlio di Adamo, accusato di omicidio del fratello Abele, figlio di Adamo.

	Adamo:
	No me par mia belo che 'l seite a ripeter 'l nome del papà, l'è 'mposibile che 'l ghe n'avese 'n altro...

	Gabriele:
	L'è la procedura!!! Silenzio, o faccio sgomberare l'aula!!

	Dio:
	Calmete!!! Son mi che decide se far sgomberar l'aula!! Sig. Caino, ha qualcosa da dire in sua discolpa???

	Caino:
	Me dichiaro inocente!!!

	Gabriele:
	Inocente??? Ma che bestialada ela questa?? Guardi Presidente, qui c'è l'arma del delitto, e là il cadavere del morto, la vittima, insomma.

	Dio:
	Le prove sono chiare, nette, limpide, lampanti e determinanti!!

	EvA:
	'N momento sior Presidente, ghe spiego come che s'è svolto i fati...: 'l signor Caino qui presente, stava entrando nel spiazzo, quando improvvisamente si è inzampato ed è caduto su quel bastone ferendosi a morte!! Pertanto chiedo l'asolzion perché 'l fato no costutuisce reato!!

	Gabriele:
	Bale!!! Tuto bale!!! Non solo mi son l'accusator, ma anca 'n testimon direto!! No avendo altro de far, stufo de zugar la solita, noiosa, partita a carte, mi sono affacciato per vedere cosa stavate facendo. E ho assistì all'obrobrioso delitto.

	Adamo:
	El solito vardon!!

	Gabriele:
	Quindi no gh'è scuse!!!

	Eva:
	Come no gh'è scuse?? Ci sono le attenuanti??

	Dio:
	La parola all'avvocato difensore.

	Eva:
	El deve saver sior giudice...

	Dio:
	Ciameme Signore!

	Eva:
	Deve sapere Signore, e giudice, che da bocia, l'ha sbatù la testa en mucio de volte. So papà per farlo zugar el lo treva per aria e po' el se desmentegava e ciaparlo. Quindi, dai en dì, dai doi, dai trei...l'è restà en po' menomato, el bocia, pertanto richiedo la perizia psichiatrica per una, probabile, infermita mentale. E zà che ven el dotor, l'è meio farghela anca al Adamo. Egh'è n'altro fato 'mportante a so discolpa.....

	Gabriele:
	Pregheria vostro onore de no accetar altre scusanti.

	Dio:
	Obiezione respinta! Sentinte sto altro fato 'mportante...

	Eva:
	Se da 'l caso, vostra grazia....

	Dio:
	Ciameme SIGNORE.

	Eva:
	Se dà 'l caso, Signore, e giudice e vostra grazia, che l'imputato l'ha sempre fato uso de droghe. Oviamente liziere e solo 'n quantità legale ad uso personale, per cui, quando l'ha commesso 'l fatto l'era probabilmente for de testa e quindi non responsabile del reato.

	Gabriele:
	Pezo ancor!!! Far uso de droghe...oltre al fato che fa male, l'è comunque reato. L'è dannoso alla persona e alla società, el riduce l'omo simile ala bestia, con tutto 'l rispetto per i animai.

	Dio:
	Perfettamente d'accordo!! E po' a so carico gh'è anca el fatto de no aver mai fato sacrifici per mi, o quei pochi che l'ha fato, no i è stai de me gradimento: solo fumo e niente arrosto!!!

	Caino:
	No l'è vera!! Stamatina ho brusà le foie che gavevo 'nte la grota!

	Dio:
	Enfati...solo fumo!!

	Gabriele:
	De che foie parletu???

	Caino:
	Quele de Marijuana!! L'era piante che avevo coltivà con amor, quando che le fumavo l'era tuto belo, tuto giogioso, volevo ritrovar me steso!! No avè senti 'l profumo che arivava fin al cielo?!?

	Gabriele:
	Tasi!! Zerto che l'ho sentì!! E no te digo l'efeto che 'l m'ha fato!!

	Dio:
	Adeso ho capì perché t'è scominzià a cantar canzoni sporche davanti ala me presenza!!

	Gabriele:
	Mi???

	Dio:
	Si, ti!! No se canta ala me presenza tipo... “Osteria numero....” o canzon da censura!! Oltre al fato che te sei stonà come na campana e rota per giunta!!

	Gabriele:
	Marijuana..sporcheria che te fa nar for de testa...Per tanto accuso caino di aver colpito suo fratello Abele, sotto l'effetto de droghe e de averne causà el decesso!! Ergo..chiedo la pena di morte o in alternativa l'ergastolo!!

	Caino:
	'N atimo! Voi far na dichiarazion spontanea e voleria che la sie mesa a verbale.

	Dio:
	Te gh'è 'l dirito de farlo!

	Caino:
	La colpa del fatacio, no l'è mia, ma tua. Ti te l'è copà perché se te avesi gradì i me sacrifici tanto che i soi, mi no averi avù motivo de aver invidia e no l'averia copà.

	Dio:
	Ma mi t'ho lasà libero de far el bene o el male. E ti te è scelto de far el male!!! Quindi cavoli toi!!

	Gabriele:
	Brao capo!! El ragionamento no 'l fa na piega!!

	Dio:
	Quante volte vò dito...fate l'amore non la guerra!!! (peace and love!! )

	Caino:
	E con chi????? Gherene solo mi e quel rimbambito!!

	Dio:
	Vara de sbasar la voze!!! Dio ci sente perfettissimamente en cielo, en Tera, e 'n ogni posto!! Egli non è sordo, anche se 'l gà la so età, tole esempio dai vostri genitori!!

	Gabriele:
	Mi laseria perder capo! Con quel che i ha combinà su da noi, ai piani alti quei doi no i è de zerto de bon esempio. No so se 'l l'ha notà na roba...'l Caino 'l gà l'ombelico, envenze so papà l'Adamo no!

	Caino:
	L'è vera!! Me 'l son sempre domandà anca mi!!

	Dio:
	Tasi ti! Bela zente che ho creà...ma ader che pensi mi a meter a posto le robe...

	Gabriele:
	Brao capo, el se fae sentir!!!

	Dio:
	(si alza) Visto e sentiti gli interventi dell'accusa e della difesa, dichiro chiuso il dibattimento, mi ritiro per deliberare. (siglia di Forum)

	Adamo:
	Vardè che 'l fa sul serio lì el capo!!

	Gabriele:
	No l'ho mai visto così rabioso!!

	Eva:
	Per mi 'l te assolve!!!

	Adamo:
	Te fao presente che l'ha copà nostro fiolo, Abele...

	Eva:
	Abele purtropo no 'l gh'è pù, ne resta solo Caino! Se 'l lo condanna chisà che fin che 'l farà e perderen anca elo. Chi è che coltiverà la terra??

	Adamo:
	Se 'l fuse giudicà colpevole a cosa 'l sarà condanà???

	Gabriele:
	Aah...questo no 'l so! Perchè l'è 'l primo proceso che vedo! 'L poderia ciapar.....la pena de morte tramite folgorazione da fulmine, se la ghe va male, o l'ergastolo a vita. E savendo che l'età media de 'n omo saria 900 ani, saria en bel casin!!

	Eva:
	E se no??

	Gabriele:
	E se no....e questa saria la pena minore, l'allontanamento per sempre dalla valle verso l'ignoto...

	Eva:
	Che dispiazer...

	Caino:
	A mi de pù!!

	Eva:
	Ma perché l'etu fato???

	Caino:
	Perchè elo 'l gaveva tanti greggi e mi solo tereni da coltivar e dovevo rompreme la schena ogni dì!!!

	Gabriele:
	Entra la corte!! (entra Dio) Tutti in piedi!

	Dio:
	Nel nome del popolo.....

	Gabriele:
	Quale popolo capo??

	Dio:
	Nel nome del popolo e basta! Dopo aver considerato le prove a carico e le prove a discarico secondo gli articoli....

	Gabriele:
	Quali articoli???

	Dio:
	Eh zà!! I comandamenti gò ancor de scriverli....!Ricordeme prima o dopo doverò deciderme a farlo.

Secondo il mio insindacabile giudizio, perché mi son l'onni....l'onnipo...chi sonte mi Gabriele??

	Gabriele:
	L'onnipotente!

	Dio:
	Appunto!! Condanno l'imputato Caino alla pena dell'esilio perpetuo, da scontarsi in luogo lontano e disabitato fino alla fine dei suoi giorni!! Così ho deciso, l'udienza è tolta. (siglia di Forum?)

	Caino:
	No l'è giusto, però, no l'è giusto!!

	Dio:
	No l'è giusto?? Chi sonte mi?? Dighelo ti Gabriele!! Mi son l'essere per...per...?

	Gabriele:
	Per......per...per la misera no 'l so!!

	Dio:
	Perfettissimo, bestia! Perciò mi no sbaglio mai!!

	Eva:
	E se ghe scrivesene na letera co la richiesta de grazia, dopotuto l'è 'l nostro fiolo primogenito...

	Dio:
	No. Basta letere!! Me n'ariva tuti i dì co le richieste pù asurde!

	Adamo:
	Da chi??

	Gabriele:
	Dala moltitudine dei to fioi, varda! Le gò tute chi!!

	Eva:
	Ma cosa gai de dirte??

	Dio:
	Lezene qualcuna Gabriele...

	Gabriele:
	(ne estrae qualcuna e legge) “Caro Signore, setu sul serio 'nvisibile o elo en truco??” 
e questa 'nvenze: “ Caro Signore, quand'è che 'nventi animai novi?? Gaven sempre i soliti!”

	Dio:
	Vedettu?? Capiso anca che i pode eser strachi de veder sempre caore e vache, ma no so sa che i vol, giraffe??

	Gabriele:
	A proposito de girafe, senti qua: “ Caro Signore, ma la giraffa la volevetu proprio così o elo sta 'ncidente?? La t'è vegnua 'n po' male, no te salo??”
E no l'è finia..: “Caro Signore, te ringrazio per el fradeloto. Ma mi veramente avevo pregà per en can...!”

	Dio:
	Quindi basta lettere e tantomen grazia!! Via, MARCIA!! L'è ora che te paghi per la to colpa, for dai pei!! Marsch!!!

	Caino:
	Laseme tor almen 4 straze!!

	Dio:
	No niente!! Te vè così come che te sei e ringrazieme de no averte tirà en fulmine e fato secco!!

	Gabriele:
	Elo l'è masa bon capo!! El podeva fulminarlo!!

	Dio:
	El so!! L'unico me difeto l'è de eser masa bon...d'ora 'n avanti pù nesun ciamerà so figlio con 'l nome de Caino. E ti...sa fetu?? Sa fetu ancor chi?? Sa spetavetu la coriera??? Va e non farti più vedere!!!!
(Caino esce con la testa tra le mani - tuono)

	Gabriele:
	(indicando il corpo di Abele) E adeso de sto chi sa ne 'n fente??

	Dio:
	Portelo 'n te la grota e po' sepeliselo (lo portano all'esterno. Rientra Gabriele)

	Gabriele:
	E de la so anima?? Sa 'n fente??

	Dio:
	Ero proprio drio che ghe pensavo...Ben diseria de farla vegner su da noi, dopotuto l'è giusto.

	Gabriele:
	Bon, così gaverò n'altro compagno per zugar a scopa.

	Dio:
	Diria de far na specie de sala d'aspeto, 'n po' ornada, però, perché da adeso en poi...chisà quanto che 'n vegnerà su...po' fra qualche milenio deciderò sa far...

	Gabriele:
	Eh zà...doveren pensar de meter dei...dei...vigili per controlar i arivi!!

	Dio:
	Si!! E dei angeli questurini!! No voleria che arive anca dei clandestini...

	Gabriele:
	Doveren controlar i permesi de sogiorno, le 'mpronte digitali, meter da na banda i bianchi e da l'altra i neri.

	Dio:
	Ma l'etu finia de dir stupidae??  L'omo l'è omo e basta. Sappo che 'n dì en nero el deventerà presidente de tanit stati...e uniti per giunta!! E 'l gaverà de decider le sorti del mondo!!

	Gabriele:
	Alora 'l ghe farà concorenza.. hhhaha!!

	Dio:
	Mai!!! Mai nessuno eguaglierà la mia potenza. Comunque tutti sono fatti a mia immagine e somiglianza.

	Gabriele:
	Ma mi no me mpar che elo 'l sie nero!!

	Dio:
	Dai no sta star lì a vardar tuto, disente che i è 'n po' pù abronzai... comunque tuti l'è me fioi!! Fioi de i me fioi.. fioi de quei do disgraziai che ha generà Caino e chisà quanti altro delo steso stampo.

	Gabriele:
	El me scuse se me permeto...Ma Adamo ed Eva, ma no podevelo, che so, avisarli prima e no mandarli via su do pei dal Paradiso??

	Dio:
	Quei doi, quei lì...nel giro de qualche mese, i me averia fregà non solo le mele, ma anca pomi e tuta la fruta (entrano Adamo ed Eva)

	Eva:
	Zerto che adeso sen en ten bel guaio.

	Adamo:
	Chi elo che curerà i animai ader che Abele l'è morto???

	Eva:
	E chi elo che coltiverà i campi ader che Caino l'è marcià???

	Dio:
	I altri!!! I altri vostri fioi!! Che le colpe dei padri ricadano sui figli!

	Adamo:
	E tutto per en pomo??????

	Eva:
	E per de pù col brigoloto???

	Dio:
	Non per una mela, no avè capì proprio niente!! Per un atto di disobbedienza verso l'altissimo!!! Via quindi, al lavoro!! Marsch! (i due escono) E mi finalmente me concederò na vacanza!!

	Gabriele:
	El me scuse capo, ma, prima che 'l vae, no l'è che 'l gà l'intenzion de popolar anca i altri pianeti del creato??

	Dio:
	Per l'amore de....Per l'amor mio!!

	Gabriele:
	Cosa volelo dir per l'amore mio??

	Dio:
	Per l'amore de Dio, no?? L'è 'n modo de dir. Visto 'l casin che m'ha combinà questi...me vardo ben de farlo anca de altre bande!! E adeso podo aver el permeso de nar en vacanza??

	Gabriele:
	Zerto!! Permesso concesso!!

	Dio:
	(mentre esce) Ma vara sto chi...ader l'è elo che me concede 'l permesso. Proverò a darghe na sistemada anca al'organizazion del Paradiso perché gh'è robe che no và...


